
Edvcation.


LA force de l’Education eſt demonſtrée par vne
Dame bien née, & d’âge robuſte : Elle eſt eſclairée
d’vn rayon celeſte, a le ſein deſcouuert, inſtruit
vn Enfant, & tient d’vne main des Verges,
& de l’autre vne ieune Plante. La maturité de
ſon âge ſignifie qu’il faut du temps pour ſe l’acquerir ; le Rayon 
qui luy vient d’enhaut, que pour cette meſme fin la grace de
Dieu eſt neceſſaire ; le ſein deſcouuert, que la perſonne qui
eſleue vn Enfant ne luy doit point tenir cachée la Verité ; les
Verges, qu’à l’inſtruction il faut ioindre le chaſtiment ; & la
Plante où cette Femme porte la main, que l’education ſe doit

